Целина.- 2012.- № 11.- 14 март
                          Ұлағатты ұстаз – Жәдігер Зарлықұлы!

                                    (Мерейлі 70 жасқа толуымен)

     Есхожин Жәдігер Зарлықұлы 1942 жылы 14 наурызда Қарағанды облысы Киевка ауылында туған. Техника ғылымдарының докторы, профессор, ауыл шаруашылығы  Академиясының академигі.

     С. Сейфуллин атындағы Қазақ агротехникалық университетінде 44 жылдан аса доцент, кафедра меңгерушісі және профессор бола жүріп, ҒЗИ, КБ, зауыттар және өндірістің тапсырмаларымен, Солтүстік және орталық Қазақстанның жер шаруашылығында жұмыс істейтін ауылшаруашылық машиналары жұмыс органдарының конструкцияларын жетілдіруге бағытталған ғылыми-зерттеу жұмыстарына жетекшілік етті. Себу және тыңайтқыш негізу машиналарының, топырақ өңдеу құралдарының, астық жинау комбайндары мен астық тазалау машиналарының жаңашыл жұмыс органдарының конструкцияларын тудыруға, олардың теориялық негіздерімен зерттеу әдіснамасын жасауға үлкен үлес қосты. Аталған еңбектің логикалық нәтижесі – техника ғылымдары бағытында өзі жетекшілік еткен 2 докторлық, 4 кандидаттық, 2 магистірлік диссертациялар және өзінің, «Қазақстанның тәуекелді жер шаруашылығы аймағында топырақ өңдеуді механикаландыру» тақырыбы бойынша техника ғылымдарының докторы дәрежесіне диссертация қорғауы.
    Ж. З. Есхожин 164 ғылыми еңбектің, оның ішінде 4 оқу құралының, 2 монографияның, 3 оқулықтың және 28 өнертапқыш куәліктің (патент) авторы. Автор екі тілде басылып шыққан «Сызба геометрия», «Техникалық сызу», «Инженерлік графика» оқулықтарында алғаш рет оқу материалдарын талдаудың алгоритмдік әдісін, қисық беттердің кеңейтілген жүйесін ұсынады, теориялық негіздерімен қоса оларды бекітетін өзіндік тәжірибе жұмыстарын береді. Бұл оқулықтар ЖОО-ның техникалық мамандық студенттерінің негізгі оқулығы.
    Ж. З. Есхожин музыкалық және поэзия шығармаларының да авторы. Патриоттық бағыттағы «Атамекен» Республикалық телехабарының алғашқы екі бөлімі оның әнімен басталады. 40-тан аса ән мен өлеңнің, екі күйдің және «Көңілдің кейбір күйлері» атты өзінің әндері жинағының авторы. ҚР-ның білім үздігі (1997 ж.), ауыл шаруашылығы министірлігінің Құрмет грамотасымен (2007 ж.) марапатталған. ҚР-ның үздік оқытушысы грантының иегері (2009 ж.)
       Ардақты ұстаз! Сізді мерейтойыңызбен құттықтай отырып, деніңізге саулық, отбасыңызға амандық, әулетіңізге баянды бақыт тілейміз. Ел ертеңі – жастарды тәрбиелеу жолында қуат-жігеріңіз сарқылмасын, ғұмыр жұлдызыңыз жүзге дейн жарқырасын, Сіз салған ізді келешекке жеткізер шәкірттеріңіздің қатары молая берсін дегіміз келеді.

